
NAKO:  Diura di le 2
MADUO:  70
Pampiri e e na le ditsebe di le 10
DITAELO LE TSHEDIMOSETSO
1.
Pampiri e, e arogantswe ka DIKAROLO DI LE THARO.

KAROLO YA A:    Tekatlhaloganyo
           (30)

KAROLO YA B:     Tshobokanyo

(10)

KAROLO YA C:     Tiriso ya puo

(30)

2.
Araba dipotso TSOTLHE.

3.
Simolola karolo NNGWE LE NNGWE mo tsebeng E NTŠHWA.

4.
Thala mola morago ga karolo nngwe le nngwe.

5.
Nomora karolo nngwe le nngwe jaaka potso e nomorilwe.

6.
Tlola mola morago ga karabo nngwe le nngwe.

7.
Kwala sentle ka mokwalo o o buisegang.

8.
Tlhokomela mopeleto le popego ya dipolelo.

9.
Kabo ya nako e e tshitsinngwang:

KAROLO YA A:
   50 metsotso

KAROLO YA B:
   30 metsotso

KAROLO YA C:
   40 metsotso

KAROLO YA A:      TEKATLHALOGANYO

POTSO 1

1.1 Buisa temana e e latelang mme o arabe dipotso.
SETLHANGWA A (TEMANA)
	1

2

3

4

5

6

7

	Naga ya Aforikaborwa ke nngwe ya dinaga tse di nang le ditšhono tsa go tlhagisa dikuno tse dintsi fa maemo a tshireletsego a gagametse. Dipego tse dintsi tsa bogodu di a tlhagelela, tirisodikgoka, kgolo ya dikotsi mo mebileng, kgolo ya go ngala tiro le megwanto mo mebileng tse di bonagalang di ntsifala letsatsi le letsatsi di kgoreletsa tsamaiso ya dikgwebo le batho go ya ditirong. Ka jalo bohuma ga bo fokotsege gonne lotseno lwa naga lo sa gole.

Boammaruri ke gore metlha e fetogile, mme bontsi jwa baagi bo tlhoka thuto e e tseneletseng go ba kgontsha go tswa dinaleng tsa khumanego le tlala. Jaanong potsokgolo ke gore, ke eng se se tshwanetseng go dirwa gore baagi ba naga ba tswe mo dinaleng tsa bohuma. Dipatlisiso di tlaa tshwanelwa ke go dirwa. Go ya ka Molaotheo wa naga ya Aforikaborwa, baagi botlhe ba tshwanetse go nna ba sireletsegile ka dinako tsotlhe.
Dipatlisiso tse di farologaneng di supa gore tshireletsego ke motheo wa kgolo ya moruo, tsamaiso e e tsepameng ya puso. Ditlamorago tsa tshireletsego e e tsepameng ke peelo go tswa dinageng tse di farologaneng. Diphatlhatiro di a ntsifala, go nna le tlotlo ya ditshwanelo tsa botho. Tsotlhe tse, di ka atlega fa go na le tirisanommogo e e tiileng magareng ga mmuso le setšhaba.
Mmuso o na le boikarabelo jwa go tsepamisa maemo a tshireletso mo nageng gore baagi ba kgone go dira le go tshela ka kagiso. Nngwe ya dikgato tse mmuso o di tsereng ke go oketsa palo ya mapodisi mo mebileng, le go phatlhalatsa megala gore baagi ba tlaleye batho ba ba tlolang molao. Moagi yo o bonang tlolomolao e diragala, mme a be a sa e tlaleye, kana a lome mapodisi tsebe, o tlaa be a tshwana le motho yo o tshegetsang tlolomolao. Se se raya gore tshwaragano ya mmuso le setšhaba e botlhokwa go gagamatsa maemo a tshireletso.

Maikarabelo a puso ke go phatlhalatsa mananeo a tshireletso mo mebileng go tsibosa baagi ka maikarabelo ao ba nang le ona fa ba kgweetsa, kana ba tsamaya mo mebileng. Loso lwa motho a le mongwe lo fokotsa letlole le mmuso o le kgobokanyang go tsweledisa ditirelo tsa setšhaba.
Bagwebi ba beeletsa mo nageng e e nang le maemo a tshireletsego e e gagametseng, ka ntata ya gore dikgwebo tsa bona di le botlhokwa go godisa lotseno.Peeletso mo nageng e bula diphatlhatiro mme baagi ba bantsi ba kgona go bona ditiro.Go neela batho diphatlhatiro go fokotsa bohuma le tlala, e bile baagi ba nna le sebaka sa go kokoanya maitemogelo a a ka ba kgotshang mo tsamaong ya nako go nna bathapi e seng bathapiwa.
Seo badiri ba tshwanelang ke go se lemoga ke gore fa o bone phatlhatiro, e tseye ka manontlhotlho, botshepegi le boineelo. Bopelotshetlha le go nna dinalanyana go senyetsa ba bantsi ditiro. Bokgoni jwa  go dira tiro e e tswileng matsogo bo tsamaelana le thuto. Thuto ke peeletso e e botlhokwa go gaisa gonne ke motheo o o tsepameng go kgontsha baagi go nna le botlhale, maitemogelo le go nna le ditlhokwa tse di tlhokegang mo tirong.
Thekenoloji e fetola dilo ka lebelo le le gaisang go fetisa, mme batho ba tlhoka thuto go itepatepanya le maemo a a fetogang kgapetsakgapetsa a kgolo ya kitso mo lefatsheng ka bophara. Ga go makatse go bona batho ba na le dithuto tse di rileng mme ba tlhoka tiro. Se se dirwa ke go sa itlamele ka dithuto tse di tshwanetseng, go go dira botlhokwa mo setšhabeng.  
                                                                                  [Thanya; Firikgong 2000]                    

	1.1.1
	Tlhopha karabo e e maleba ka go kwala tlhaka e e nepagetseng A, B, C kgotsa D

Moonomogolo wa temana ke…
A    Bopodisi
B   Tlolomolao le tirisodikgoka
C   Tirisanommogo
D   Tokafatso ya maemo a tshireletso
	(1)

	
	
	

	1.1.2 
	Babeeletsi ba boditšhabatšhaba ba thusa naga e tshwana le Aforikaborwa jang? Naya dintlha di le PEDI.
	(2)

	
	
	

	1.1.3
	Ke kgato efe e o neng o ka e tsaya fa o lemoga gore MaAforikaborwa ka bontsi ga ba na dithuto tse di maleba go ka ba kgontsha go bona tiro?
	(2)

	
	
	

	1.1.4
	Go tewa jang fa go twe: moagi yo o sa tlaleyang tlolomolao o tshwana le motho yo o tshegetsang tlolomolao? (temana 4)
	(2)

	
	
	

	1.1.5
	Ke dilo dife tse di dirang gore bohuma bo seka ba fokotsega le lotseno lwa naga lo seka lwa gola? Naya di le PEDI.
	(2)

	
	
	

	1.1.6
	Fa o bona ke dilo dife tse di ka susumetsang bagwebi go boifa go beeletsa mo nagaeng ya Aforikaborwa? Naya dintlha di le PEDI.
	(2)

	
	
	

	1.1.7
	Go ya ka temana, ke tshwanelo efe e moagi mongwe le mongwe a tshwanelang go e neelwa?
	(1)

	
	
	

	1.1.8
	Naya lebaka le le dirang gore batho ba le bantsi ba tlhoke ditiro etswa ba na le dithutego. 
	(2)

	
	
	

	1.1.9
	Ke dintlha dife tse PEDI tsa botlhokwa tse o tshwanetseng go di efoga fa o fetsa go bona tiro?
	(2)

	
	
	

	1.1.10
	Go ya ka temana, ke eng se se ka tokafatsang seemo sa go beeletsa mo nageng ya rona?
	(2)

	
	
	

	1.1.11
	A o akanya fa tiriso ya Thekenoloji mo madirelong e ka gaisa fa go ka thapiwa badiri? Tshegetsa karabo ya gago ka lebaka.
	(2)

	
	
	

	1.1.12
	Nopola polelo go tswa mo temaneng e e supang gore Aforikaborwa ke naga e e humileng.
	(2)

	
	
	

	1.1.13
	“Bontsi jwa baagi bo tlhoka thuto go ba kgontsha go tswa mo dinaleng tsa khumanego le lehuma”. A se ke ntlha kgotsa kakanyo? Tshegetsa karabo ya gago ka lebaka.
	(2)


SETLHANGWA B (SETSHWANTSHO)

                                                                                                                    [ Inthanete]
	1.2.1

	Temana le setshwansho di tshwana ka eng?

	(2)


			
	1.2.2

	Temana le setshwantsho di farologana jang?

	(2)


			
	1.2.3

	Maikutlo a gago ke afe mabapi le temana le setshwantsho?

	(2)


		                                                PALOGOTLHE YA KAROLO YA A:
	30



	


KAROLO YA B:
   TSHOBOKANYO
POTSO 2

	Buisa temana e e fa tlase ka kelotlhoko. E tlhagisa dintlha ka ga mekgwa e e farologaneng eo batho ba kgotlhelang naga ya rona ka yona.
	


ELA TLHOKO: O tshwanetse go dira tse di latelang:

· Sobokanya o dirisa mafoko a gago, mme o sa latlhe bokao jwa  temana, ka go 
         tlhagisa dintlha di le SUPA ka mekgwa e batho ba kgotlhelang naga 

         ya rona ka yona.
          Kwala ka temana.
· Boleele bo se fete mafoko a a ka nnang 90.

· Kwala palo ya mafoko a o a dirisitseng kwa bokhutlong jwa tshobokanyo.

· Tshobokanyo e se newe setlhogo.

SETLHANGWA C
MEKGWA E BATHO BA KGOTLHELANG NAGA KA YONA
Matlakala ke bothata jo bogolo mo nageng ya rona. Bašwa, a lo ne lo itse gore mongwe le mongwe mo Aforikaborwa o na le boikarabelo ba matlakala a a ka nnang bokete ba kilogerama e le yosi ka letsatsi?
Tsweetswee, tlhokomelang gore kgotlhelo ya lefelo ga e a letlelelwa go ya ka molao wa palo ya 16 wa ngwaga wa 1981. Ke molao o o kgatlhanong le kgotlhelo ya naga ka jalo go kgotlhela naga ke tlolomolao semmuso. Kgotlhelo e dirwa ka ditsela tse di farologaneng. Dingwe tsa tsona ke tse di latelang:
Go latlhela matlakala gaufi le metomo e megolo e go tshelwang matlakala mo go yona, fa thoko ga tsela le ka fa diphaposiborutelong. Metomo e megolo e, e beetswe gore batho ba tshololele matlakala a a tswang mo ditshingwaneng tsa bona fa ba di phepafatsa, e seng go latlhela matlakala a a tswang mo ntlong le a baagi. Go latlha kgotsa go tlogela dilo di tshwana le dipolasetiki, dipampiri, mabokoso le tse dingwe tse di tlholang di tletse mo mebileng, fa thoko ga ditsela le mo dipatlelong, go kgotlhela naga. Go ntsha matlakala morago ga gore serori sa matlakala se fete kgotsa ka letsatsi le matlakala a sa tseweng ka lona, go dira gore diphefo kgotsa diruiwa di a tsholole.
Go na le badirakagiso ba ba tlhophilweng go tsaya kgato ya semolao kgatlhanong le batho ba ba fitlhelwang kgotsa ba ba bonweng ba kgotlhela tikologo. O se ka wa iphitlhela o le mo mathateng. O tile go kgotlela naga!
Bašwa, itekeng lo ipope le go ithuta batsadi ba lona ba sa ntse ba tshela. Tsayang maikarabelo a gore ga le nne bangwe ba bannaleseabe mo go kgotlhelang naga. Tota lo tsoga lo le bannabagolo le basadibagolo ba ba ntseng jang fa rona re tsoga re ile?
                                                                                                       [Thanya: 15 Firikgong 2000]
                                                                   PALOGOTLHE YA KAROLO YA B:    [10]
KAROLO YA C:
   TIRISO YA PUO
POTSO 3
Sekaseka papatso e e fa tlase, mme morago o arabe dipotso.

SETLHANGWA D

[Inthanete]
	3.1
	Tlhopha karabo e e maleba ka go kwala tlhaka e e nepagetseng A, B, C kgotsa D. 
	

	
	
	

	
	Papatso e e fa godimo e bapatsa…
	

	
	
	

	
	A    Ditlhako tsa masea
	

	
	B    Ditlhako tsa metshameko
	

	
	C    Ditlhako tsa sekolo
	

	
	D   Ditlhako tsa makgarebe
	(1)

	
	
	

	3.2
	Tlhalosa tlhagiso e e reng ‘Reka mofuta o le mongwe mme o tlaa iponela o mongwe mahalahala’.
	(2)

	
	
	

	
	
	

	3.3
	Go umakiwa ga letsatsi la Mosupologo le Labone go kayang eng mo papatsong e?
	(2)

	
	
	

	3.4
	Go ya ka wena, a papatso e sekametse mo letlhakoreng le le lengwe?
	(2)

	
	
	

	3.5
	Nopola puo e e digelang go tswa mo papatsong e.
	(1)

	
	
	

	3.6
	Nopola polelo e e mo tirweng go tswa mo papatsong e.
	(1)

	
	
	

	3.7
	Naya leano le le lengwe fela la papatso leo mmapatsi a le dirisitseng go ngoka bareki mo papatsong e.
	(1)

	
	
	[10]


POTSO 4
Sekaseka khathunu e e fa tlase, mme morago o arabe dipotso.
SETLHANGWA E



                                                                                                                                  

                                                                                                          [Inthanete]
	4.1
	Tlhopha karabo e e maleba ka go kwala tlhaka e e nepagetseng A, B, C kgotsa D.
Khathunu e e fa godimo e bua ka:

A. Letsatsi la boiketlo kwa lewatle.
B. Letsatsi la keteko ya malatsi a Keresemose
C. Dikotsi tse di tlhagelelang kwa mawatle.

D. Go rutwa le go katisiwa ka malepa a go thuma.                              
	(1)

	
	
	

	4.2
	Fa o ne o le motswasetlhabelo wa tiragalo e e tshwanang le e, o ne o tlaa dirang?
	(2)

	
	
	

	4.3
	Neela ditlamorago di le pedi tse di ka diragalelang batswasetlhabelo ba ba tlhagelelang mo khathunung e.
	(2)

	
	
	

	4.4
	Sefatlhego sa monna wa pudula ya ntlha se senola maikutlo afe?          
	(2)

	
	
	

	4.5
	Nopola leitiri mo puduleng ya bobedi.
	(1)

	
	
	

	4.6
	Nopola leetsi mo puduleng ya ntlha mme o bo o le dirise mo polelong e o e itlhametseng yona.                                                              
	(2)

	
	
	[10]


POTSO 5
Buisa temana e e fa tlase, mme morago o arabe dipotso.
SETLHANGWA F

	1

2

3


	O ne a fitlha a ema sebakanyana mo maemelong a dipalangwa tsa botlhe, a ntse a lebaleba matlhakore otlhe e kete legodu le rwele morwalo. Maikaelelo a gagwe e ne e le go tshwara sepalangwa sa badiri ba kwa madirelong a botoro kwa “Tswaing”. E ne ya re a sa ntse a ile le dikakanyo jalo, ga bonala dipone tsa sejanaga se tlhaga se besitswe go tswa kwa pele. A ipotsa gore a tshabele ntlha efe ya lefatshe.
Sejanaga se, se ne sa tla se lebile fa Matsetseleko a neng a eme gona. Mong wa sejanaga o ne a oketsa le go fokotsa dipone pele a se tshwara ka maremo, lorole lwa ba lwa sala lo kueletse. Lorole lwa teng lo ne lwa itoga mo loaping, mo ngweding o o neng o sa ntse o sweufetse, lwa ba lwa lebega jaaka mouwane ka dinako tsa pula ya maebana.
Mokgweetsi wa sejanaga seo, e ne e le monna wa mosweu. O ne a tladitse dinku ka fa morago ga bene ya gagwe, go lebega e le motho a ya felo go se fa. Matsetseleko ga a ka a senya nako. O ne a ngunanguana go se kae le monna yo,pele a latlhela kgetse ka fa morago.Sejanaga se ne sa boa sa ragoga, sa nyamanyamela mme dipone tse dikhibidu di ne tsa sala  di bonala
                                               [E nopotswe go tswa mo Ntlhomole Mmutlwa]
	5

	5.1 
	Lefoko ‘fitlha’ le dirisitswe jaaka mofuta ofe wa lediri mo g mola 1?
	(1)

	
	
	

	5.2     
	Fetolela polelo e e thaletsweng mo go mola 14 mo tumelong.
	(1)

	
	
	

	
	
	

	5.3      
	Letlhophi ‘botlhe’ le dirisitswe jang mo polelong temaneng. (mola 1)                        
	(1)

	
	
	

	5.4   
	Bolela gore lesupi le le ntshofaditsweng mo go mola 12 ke la maemo afe?
	(1)

	
	
	

	5.5
	Dirisa letlhaodi le le ntshofaditsweng mo go mola 16 jaaka tlhalosi ya felo.
	(2)

	    
	
	

	5.6
	Nopola leadingwa go tswa mo mo temanang.                                                               
	(1)

	
	
	

	5.7
	Nopola leitiri mo polelong e e ntshofaditsweng o bo o le dirisa mo polelong e o e itlhametseng.                                                                                             
	(2)

	
	
	

	5.8      
	“Tswaing’ ke mofuta ofe wa leina.
	(1)

	
	
	[10]

	
	                                                                                                                                   PALOGOTLHE YA KAROLO YA C:    

                                                                                                   PALOGOTLHE:     
	30

Fa o batla tshedimosetso, o ka letsetsa mo dinomorong tse tsa mogala:


021 951 2354 nako nngwe le nngwe magareng ga ura ya borobedi le ya botlhano.





IPONELE SESOLO…….REKA MOFUTA O LE MONGWE MME O TLAA IPONELA O  MONGWE MAHALAHALA





DITLHAKO TSA MABONO. di ratwa


Ke makgarebe.





Mosupologo le Labone fela!





Mogalammakapa, a o bona se se diragetseng fa?





  Se tshwenyege, go     


  itshupa fa ba kgonne  


  go iphalosa.

